ՀԻՄՆԱՎՈՐՈՒՄ
Հայաստանի Հանրապետության արդարատության նախարարության «Դատաիրավական ծրագրերի իրականացման գրասենյակի» պետական հիմնարկի «Էլեկտրոնային մոնիթորինգի սարքավորումների փորձարկում քրեակատարողական հիմնարկների պիլոտային ստորաբաժանումներում» դրամաշնորհային ծրագրի արտաբյուջետային հաշվի միջոցների ծախսման 2015 թվականի նախահաշիվը հաստատելու, ՀՀ 2015 թվականի թվականի պետական բյուջեում և ՀՀ կառավարության 2014 թվականի դեկտեմբերի 18-ի N 1515-Ն որոշման մեջ փոփոխություններ և լրացումներ կատարելու որոշման ընդունման անհրաժեշտության


<<Դատաիրավական ծրագրերի իրականացման գրասենյակ>> պետական հիմնարկը դրամաշնորհային պայմանագիր է կնքել Եվրոպայի Խորհրդի հետ <<Էլեկտրոնային մոնիթորինգի սարքավորումների փորձարկում քրեակատարողական հիմնարկների պիլոտային ստորաբաժանումներում>> ծրագիրն իրականացնելու համար: Ծրագիրն իրականացնելու նպատակով  <<Դատաիրավական ծրագրերի իրականացման գրասենյակ>> պետական հիմնարկի համար բացվել է արտաբյուջետային հաշիվ իրեն սպասարկող Հայաստանի Հանրապետության ֆինանսների նախարարության գանձապետական ստորաբաժանումում: Այժմ ծրագիրը իրականացնելու համար անհրաժեշտ է հաստատել ծրագրի նախահաշիվը, ինչպես նաև ՀՀ 2015 թվականի պետական բյուջեում և ՀՀ կառավարության 2014 թվականի դեկտեմբերի 18-ի N 1515-Ն որոշման մեջ կատարել համապատասխան փոփոխություններ և լրացումներ: 
Ծրագրով նախատեսվում է իրականացնել քրեակատարողական հիմնարկների պիլոտային ստորաբաժանումներում Էլեկտրոնային մոնիթորինգի սարքավորումների վարձակալում, տեղադրում և փորձարկում: Տեղադրվող սարքավորումների ցանկը և ներկայացվող նվազագույն պահանջները ներկայացված են դրամաշնորհային պայմանագրի հավելված 1-ում: Սարքավորումների վարձակալության, տեղադրման և փորձարկման ծառայությունների համար ԵԽ-ի հետ համաձայնեցված գումարը կազմում է  19,035 հազ. դրամ: Ծրագրի շրջանակներում  նախատեսված է նաև անհրաժեշտ գրասենյակային սարքավորումների ձեռքբերում՝ 8,320 հազ. դրամի չափով: Գրասենյակային սարքավորումների ցանկը և արժեքները ներկայացված են  գնման պլանի փոփոխություններին վերաբերող նախագծի հավելված 8-ում:

